
I CHORAK
I mavzu: MENING VATANIM

(Olmosh. Kishilik va ko‘rsatish olmoshlari)
1- DARS

1- topshiriq. O‘zbekiston Respublikasining xaritasi asosida Vatan
mavzusida suhbatlashing. Unda quyidagi tayanch so‘zlardan foydalaning.

Tayanch so‘zlar: Vatan, joylashgan, poytaxt, shaharlar, tarixiy
obidalar, zamonaviy, bino, rivojlanmoqda, qurilmoqda.

Namuna: — Respublikamiz shaharlarida nimalar barpo etilmogda?
— \Vatanimizda zamonaviy binolar qurilmoqda.

1- mashq. O‘ging, matn mazmunini hikoya qiling va ajratiigan so‘zlar
ishtirokida gaplar tuzing.



MENING VATANIM

Mening Vatanim — O‘zbekiston. Men O‘zbekistonda tug‘ildim.
Shunday obod yurtda yashayotganimdan doim faxrlanaman.
Mening Vatanim buyuk olimlar, donishmandlar yurti. U Toshkent,
Samargand, Buxoro, Xiva kabi tarixiy shaharlari bilan dunyoga
tanilgan. Bu yurtning tabiati juda go‘zal. O‘zbekiston serquyosh
yurt, bu yerda shirin-shakar mevalar yetiladi. Oltin, gaz, ko‘mir
kabi qazilma boyliklari bilan ham mashhur. Bu Vatanda turli
millatlar ahil va farovon vyashaydilar. Shuning uchun men
O‘zbekistonimni  sevaman.

Lug‘at
obod — 6naroycTpoeHHbIi serquyosh — ConHeYHbIN
tarixiy — ncropudecknii shirin-shakar — cnagkui
faxrlanmoq — ropauTbcs qazilma boyliklar — nonesHbie
donishmand — mypgpeu nckonaemsble

tanilmoq — 6bITb  N3BECTHLIM

SUHBAT

— Komil, sen qayerda tugfilgansan?

— Men Toshkentda tug‘ilganman.

— Toshkent hagida gapirib ber.

— Toshkent — Ofzbekistonning poytaxti. U gadimiy va
navgiron shahar. Bu shaharda zamonaviy binolar, go‘zal bog'‘lar
ko‘p.

— Dono, o‘zing qayerda tug‘ilgansan?

— Men Buxoroda tug‘ilganman.

— Buxoro juda qadimiy shaharmi?

— Ha, Buxoro qadim tarixga ega. Bu shaharda tarixiy
obidalar juda ko‘p. Ko'‘plab zamonaviy binolar ham bunyod
etilgan. Buxoroni ko‘rishni ko‘p sayyohlar orzu qiladi.

— Of'zbekistonimizda shunday mashhur shaharlar ko‘p.



Bu yurt barchamizniki. Ana shunday tinch va obod Vatanda
tugfilib o'sayotganimizdan baxtiyormiz.

Bilib oling!

Men, sen, u, biz, siz, ular so‘zlari kishilik olmoshlari
bo‘lib, ular birlik va ko‘plikdagi shaxslarni ifodalaydi.

Masalan: Men (I shaxs birlik) o‘quvchiman. Biz (I shaxs
ko'plik) Vatanimizni sevamiz.

Shu, bu, u, ana, mana, o‘sha, ana shu, mana shu kabi
so‘zlar esa shaxs va narsalarni ko‘rsatish uchun qofllaniladi.
Ular ko‘rsatish olmoshlaridir.

Masalan: Bu — mening maktabim. Mana shu ko‘chada
turaman.
Birlik Ko‘plik
Men Biz
Sen Siz
U Ular

2- mashq. Kishilik va ko‘rsatish olmoshlaridan mosini qo‘yib, gaplarni
ko‘chiring.

1. (Men, biz) Ofzbekiston farzandimiz. 2. Do‘stim (shu,
mana) shaharda tugflgan. 3. (U, biz) mahallamiz obodligi uchun
hissa qo‘shamiz. 4. Vatanimiz chegarasi (ana shu, mana shu)
gishlogdan boshlanadi. 5. (Ular, siz) O‘zbekistonning qaysi
shaharlarida bo‘lgansiz?



3- mashqg. Rasmlarni kuzating. Berilgan savollarga ko‘rsatish olmosh-
larini qo‘llab javob yozing.

1. Toshkentda qurilgan bu zamonaviy bino ganday nomla-
nadi?

2. Registon majmuasi qgaysi shaharda joylashgan?

3. Buxorodagi bu gadimiy obidaning nomini bilasizmi?

4. Xivadagi eng katta tarixiy majmua ganday nomlanadi?

2- topshiriq. She’rni ifodali o‘qing va uning mazmuni asosida savol-
javob qiling.

VATAN
Vatan ko‘kda oyimiz, U qalbda imonimiz,
Ariglari  soyimiz, Eng muqgaddas nonimiz.
Quyosh nurin baxsh etgan Kerak bo‘lsa doimo
Biz tug‘lgan joyimiz! Fido unga jonimiz.

Robiddin Is’hogov



Lug‘at

ko‘kda — Ha Hebe imon — yecTb, COBeCTb
baxsh etmoq— noceaTnTb mugaddas — CcBsLWEHHbIN
qalb — ngywa fido gilmoq— xepTBOBaTHL

Uyga vazifa. ,Vatan“ she’rini yod oling.

2- DARS

SUHBAT

— Dono, Mustaqillik bayramini qayerda nishonlading?

— Mustagqilik bayrami kuni Alisher Navoiy nomidagi O‘zbe-
kiston Milliy bog‘iga bordik. U yerda katta tomosha bo‘ldi. Otam
ko‘k, yashil pufaklar olib berdilar. Ularni osmonga uchirdik.

— Sen-chi, bayramda qgayerga bording?

— Bobom ikkalamiz shahrimizni sayr qildik. Yangi qurilgan
bino va xiyobonlarni tomosha qildik. Bobom: ,Yurtimiz tinch va

obod bolsin!* — deb duo qildilar.
— Komil, katta bo‘lganimizda biz ham ko‘p ishlar qilamiz,
to‘g‘rimi?

— To'g‘ri, Dono. Vatanimizni asrab-avaylaymiz, unga sadogat
bilan xizmat qilamiz.

Inson o‘zligini anglagani, nasl-nasabini chuqur-
roq bilgani sari yuragida Vatanga muhabbat tuyg‘usi
ildiz otib, ulg‘aya boradi.

Islom Karimov



Lug‘at

nishonlamoq — otmeuaTtb o‘zlik — camoco3HaHune

sayr qilmoq — nporynueartbcs nasl-nasab — 3pgecb: nokonexue
xiyobon — ckBep tuyg‘u — uyBCTBO

duo gqilmoq— 6narocnoensTb ulg‘aymoq — Bbipactatb

4- mashq. Berilgan so‘zlardan foydalanib, gaplarni to‘ldiring va davom
ettiring.
Mening Vatanim ... yurt, uning nomi —
Barchamiz ... ... bag‘rida o'sdik,
1-sentabr — Ofzbekiston Respublikasining
obod va ... yurtda yashaymiz.
Biz ... ... farzandlarimiz.

o k0=

Foydalanish uchun so‘zlar: serquyosh, farovon, OZzbekiston,
shu yurt, ulg‘aydik, Mustaqillik kuni, mustaqil, Ozbekistonning, biz.

Yodda tuting!

Birlik sondagi men, sen kishilik olmoshlariga -ni, -ning,
-niki qgo‘shimchalari qo‘shilganda bitta -n undoshi tushib
goladi va shunday yoziladi: men + ni > meni, sen + ning
> sening, men + niki > meniki Kkabi.

Shu, bu, u, o‘sha ko‘rsatish olmoshlariga -ga, -da,
-dan, -day qo‘shimchalari qo‘shilganda o‘zakda bitta n
undoshi orttirilib talaffuz qilinadi va vyoziladi: shu + ga >
shunga, u + da > unda, bu + dan > bundan, o‘sha +
day > o‘shanday.

5- mashq. Berilgan so‘z va so‘z birikmalarini to‘g‘ri joylashtirib, gaplar
tuzing.

1) milliy, bog‘ga, bordik, biz, mustaqilik bayrami Kkuni.
2) O‘zbekiston bayrog‘i, hilpiraydi, ana shu bino tepasida.

8 o0



3) ahil yashaydilar, turli millatlar, yurtimizda.
4) vatan ozodligi uchun, ular, kurashganlar.
5) bizning vatanimizdir, obod yurt, ana shu.

3- topshiriq. Hikoyatni o‘gqing. Mazmunini tushuntiring va ona tilingizga
tarjima qiling.

Bir donishmanddan so‘radilar:
— Qayerdan kelyapsiz?

— Vatandan.

— Qayerga ketyapsiz?

— Vatanga.

— Yo'lingiz gayerda tugaydi?
— Vatanda.

Mustaqil ish. O‘zbekistonning qadimiy obidalari va zamonaviy
binolarini qiyoslab, gaplar tuzing.

Muomala odobi

Do'stim, sog'liging yaxshimi?
Ha, yaxshi. O‘zing-chi, yaxshimisan?

Rahmat, yaxshiman. Onang vyaxshi yuribdilarmi?

Rahmat. Onam yaxshilar.
Mendan salom ayt...

To‘g‘ri talaffuz qiling!

mening mahallam bu galam
sening uying mana maktab
uning ko‘chasi ana kitob

6- mashq. Magol va hikmatlarni o‘ging. Ularning mazmunini bilib oling.

1.

2.
3.
4

"y

Vatan ostonadan boshlanadi.
Vatanni sevmoq imondandir.
Yurt tinchligi — el boyligi.

Ozga yurtda shoh bo‘lguncha, 0‘z yurtingda gado bo'l.

Mavzu yuzasidan savol va topshiriqlar

Vatan tushunchasini izohlang.

,O'zbekiston otmishda va bugun“ mavzusida bahs-munozara o-

kazing.
Oz shahar yoki qishlog‘ingizdagi o‘zgarishlar
qiling.
Vatan haqgida kishilik va ko‘rsatish olmoshlarini
tuzing.

hagida hikoya

go'llab gaplar



I mavzu: SPORT O‘YINLARI

(So‘roq olmoshlari va so‘roq yuklamalari)
1- DARS

1- topshiriq. Rasmlarni kuzating. Berilgan so‘z va so‘z birikmalaridan
foydalanib, ular asosida sport musobaqalarining turi hagida gapirib bering.

Foydalanish uchun so‘z va so‘z birikmalari: sport
inshooti, musobaqga maydoni, hakamlar, sakramoq, marraga yetib kel-
moq, chaqqon, kuchli, polvon, kuragini yerga tekkizmoq, poyga, to’p,
hujumchi, darvozabon, raqib, g‘olib bo‘lmoq.

2-topshiriq. Matnni o‘gqing, mazmunini so‘zlab bering.
BOLALAR VA SPORT
Har bir o‘d‘il-giz yoshligidan sport bilan shug‘ullanishi za-
rur. Sport mashg‘ulotlari bolalarning jismonan baquvvat bo'lib

osishlarida yordam beradi.

Sport turlaridan shaxmat va shashka agini charxlaydi. Badiiy
gimnastika va suzish bilan shug‘ullanganlarning qomatlari chi-
royli, harakatlari chaggon bo‘ladi. Boks, kurash, dzyudo, karate
sporti bolalarni dovyurak, epchil qilib tarbiyalaydi.

Lug‘at
jismonan baquvvat — usndeckn qomat — qrypa
Kpenkuin (CUnbHbIN) dovyurak — cmenbii, xpabpbii
charxlamoq — oTTaumBathb epchil — noekuni

1- mashq. Nugtalar o‘rniga berilgan so‘z va so‘z birikmalaridan mosini
qgo'yib, gaplarni to‘ldiring.

1. Yurtimizda ..ga katta e’tibor beriimogda. 2. Nigora
bilan shug‘ullanadi. 3. Aziz ... bo'yicha xalgaro musobagada
gatnashdi. 4. Sportchilarimiz ...da muvaffagiyatli qatnashdilar.

Foydalanish wuchun so‘zlar: bolalar sporti katta tennis,
merganlik, musobaqalar.

Bilib oling!

Kim?, nima?, qanday?, qanaga?, qachon?, gancha?,
nechanchi? nechta?, gayerda?, qaysi? so‘zlari so‘roq olmosh-
laridir. So‘roq olmoshlari shaxs, narsa, belgi, migdor, ish-
harakatning o‘rni, payti haqgidagi so‘rogni bildiradi.

Masalan: Kim tennis o‘ynaydi? — Anvar tennis o‘ynaydi.

Musobaqa qachon boshlanadi? — Musobaqa ertaga bosh-
lanadi.

2- mashqg. So‘roq mazmunini bildirgan gaplarni daftaringizga ko‘chirib
yozing.

1. Kim marraga birinchi bo'lib kelsa, u g'olib bo‘ladi. 2. Mar-
raga kim birinchi bo'lib keldi? 3. Ofyin gachon boshlandi?
4. O'yin hisobi ganday bo‘ldi? 5. Sen qaysi o'yinchini yoqti-
12



rasan? 6. Kim suzishni bilmasa, cho‘milmasin. 7. Musobaga
sharti qanday? 8. ,Barkamol avlod“ sport o‘yinlari qayerda
o‘tkazildi?

3- mashq. Nugtalar o‘rniga so‘roq olmoshlaridan mosini qo‘yib, gaplarni
to‘ldiring.

Futbol jamoasida ... o‘yinchi bo‘ladi?

Chavandozlar poygasi ... boshlanadi?

Olimpiya o'yinlari ... o‘tkaziladi?

Musobagada ... maktab o‘quvchilari g‘olib bo‘ldi?

Sen ... sportchini yoqtirasan?

Namuna: Futbol jamoasida nechta o'yinchi bo‘ladi?
Foydalanish uchun olmoshlar: gachon?, nechta?, gayerda?,
gaysi?, nechanchi?

Yodda tuting!

So‘roq olmoshlari egalik va kelishik qo‘shimchalari bilan
turlana oladi: kimning?, nimangiz?, nimalarni?, qayerda?,
gachondan?

Mustaqil ish. Daftaringizga quyidagidek jadval chizing va uni
egalik va kelishik go‘shimchalarini olgan so‘roq olmoshlari bilan

to‘ldiring.
Egalik qo‘shimchalarini Kelishik qgo‘shimchalarini
olgan so‘roq olmoshlari olgan so‘roq olmoshlari
nimam, nimang, nimasi, nimaning, nimani, nimaga,
nimamiz, nimangiz, nimalari... nimada, nimadan...

3- topshirig. Suhbat matnini rolli o‘qing.

SUHBAT
— Zafar, ,Quvnoq startlar* musobagasida qatnashyapsanmi?
— Ha, albatta. Bizning sinf jamoamiz sizning jamoangiz bilan

bellashar ekan.
13



— Biz har kuni sport zalida mashq gqilyapmiz. Yuguramiz,
uzunlikka va balandlikka sakraymiz, to‘p bilan mashqglar gilamiz.

— Biz ham tayyorlanyapmiz. Men yana shaxmat-shashka
to‘garagiga gatnashyapman.

— lye, kurashni tashladingmi?

— Yo'q. Men kurash bilan astoydil shug‘ullanishga qaror gildim.

— Shaxmat bilan-chi?

— Shaxmat o‘yinini har bir o‘g‘il-giz bilishi kerak.

— To'gri o'ylabsan. Dadam hamma vaqt: ,Shaxmat zehnni
o‘tkir qgiladi“, — deydilar. Men ham ofrganaman.

— Qaysi jamoa g‘olib bo‘lsa ham, do'stligimiz yo‘golmaydi.

Lug‘at
musobaqa — copeBHOBaHue shug‘ullanmoq — 3aHumaTbCH
bellashmoq — cocTts3aTbes astoydil — 3pgecb: no-HacTosiwemy
mashq gilmoq — TpeHupoBaTbLCA g‘olib — nob6egutens

Uyga vazifa. O‘zingiz yoqtirgan sport turi musobagasi hagida
kichik matn tuzing.

2- DARS

4- mashq. Rasmlar asosida suhbatlashing.

Namuna: Tumanimizda suv sporti saroyi ochildi. Sport saroyida
suzish, sinxron suzish, suvda qo'l to'pi to‘garaklari bor.

14



Muomala odobi

— Yaxshimisiz? — Rahmat, yaxshi!
— Yaxshi yuribsizmi? — Ofzingiz-chi?
— Sog'ligiingiz  yaxshimi? — Yomon emas.

Bilib oling!

-mi, -chi, -a, -ya qo‘shimchalari va nahotki so‘zi so‘roq
yuklamalari hisoblanadi. Bular so‘z va gaplarga qo‘shilib
so‘rog ma’nosini bildiradi. -mi so‘roq yuklamasi so‘zlarga
go‘shilib yoziladi, -chi, -a, -ya yuklamalari esa chizigcha bilan
ajratib yoziladi. Masalan: Men bilan shashka o‘ynaysizmi?
Musobaqaga kelasiz-a? Bizlar-chi?

5- mashq. So‘rog olmoshlari va yuklamalari yordamida darak gaplarni
so‘roq gaplarga aylantirib yozing.

Namuna: Gulnora badily gimnastika to‘garagiga qatnashadimi?

1. Gulnora badiiy gimnastika to‘garagiga gatnashadi. 2. Mak-
tabimiz sportchilari ,Umid nihollari sport musobagalarida qat-
nashdilar. 3. Nigora birinchi urinishdayoq o‘gni nishonga tekkizdi.
4. Polvon toshlar bilan tomosha ko‘rsatdi. 5. To‘garak mashg‘ulot-
lari haftaning dushanba, chorshanba, juma kunlari o‘tkaziladi.
6. Hammamiz musobaga g'oliblarini tabrikladik.

To‘g‘’ri talaffuz qiling!

Men-a? Qatnashasanmi? Yutgazdimi-a?
Sen-chi? Menmi? Yutdimi-a?

15



4- topshiriq. Sport o'‘yinlari nomlarini ikki guruhga ajratib yozing.

Yengil atletika Kurash turlari

badiiy gimnastika, yugurish...

Foydalanish uchun sof‘zlar: kross, to'siglar osha yugurish,
gisqa masofaga yugurish, belbog'li kurash, farg‘onacha kurash, sambo,
erkin  kurash.

6- mashq. So‘roq olmoshlari ishtirokida gap tuzing. Berilgan namuna-
dan foydalanib, so‘rog olmoshlarini so‘roq yuklamalari bilan almash-
tiring.

Namuna: Sen qaysi to‘garakka qatnashmoqchisan?
Sen badiiy gimnastika to‘garagiga qatnashasan-a?

5- topshiriq. She’mi ifodali o‘ging va mazmunini so‘zlab bering.

TOP
To'pim, to‘p-to‘p etasan, Ofynatasan ko‘zimni,
Ursam, uchib ketasan. Hovligtirib  o‘zimni.
Havolanib nariga, Biroz ko‘proq ofynasam,
Do'stlarimga yetasan. Terlatasan yuzimni.
Zafar Diyor
Lug‘at
to‘p — wmsu hovliqtirmoq — B3BonHoBaTtb
uchib ketmoq — netetb terlatmoq — 3acTtaBnsATe NOTETb

7- mashq. Magollarni o‘ging va ma’nosini aytib bering.

Sog‘ tanda — sogflom aql.
Sport — salomatlik garovi.
Sport — tinchlik elchisi.
Bilagi zo‘r birni vyiqar,
Bilimi zor — mingni.

o=

6- topshiriq. Matnni o‘qging. Matn mazmuni asosida savollar tuzing.

OLIMPIYA O‘YINLARI

Olimpiya o'yinlari xalgaro sport musobaqalaridir. Bu mu-
sobagalar Qadimgi Gretsiya (Yunoniston)da to‘rt yilda bir marta
o‘tkazilgan. O‘sha davrda ham Olimpiya o'yinlari ishtirokchilarning
tantanali namoyishi bilan boshlangan. Ishtirokchilar yugurish, disk
ulogtirish, kurash, aravalar poygasi kabi musobaqgalarda qatnash-
ganlar.

Bugungi Olimpiya o'yinlari XIX asr oxirida tashkil gilingan.
1894-yil Parijda o‘tkazilgan Xalgaro sport kongressi har 4 vyil-
da bir marta Olimpiya o‘yinlari o‘tkazish hagida qaror gabul qil-
di. Shu yerda Xalgaro Olimpiya harakatiga rahbarlik giluvchi
Xalgaro Olimpiya qo‘mitasi tuzildi. Olimpiya o‘yinlari dasturiga
ko'’p mamlakatlarda keng targalgan sport turlari Kiritildi. O‘zbek
millly kurashi Osiyo o‘yinlari dasturidan o'rin oldi.

»,Ozbekiston Milliy ensiklopediyasi‘dan

Lug‘at
tantanali namoyish — Top>xecTBeHHbIN ishtirokchi — yyacTHuk
napan qaror — pelueHue
milliy kurash — HaunoHanbHas dastur — nporpamma
6opbba

Mavzu yuzasidan savol va topshiriqlar

O'rtog‘ingiz bilan sport o'yinlari hagida suhbatlashing.

Qaysi sport o'yinini yogtirasiz? Shu haqda so‘zlab bering.
Sport o'yinlarining nomlarini klaster usulida ifodalang va so‘roq
olmoshlari ishtirokida gaplar tuzing.

4. Maktabingizda o‘tkazilgan sport musobaqgasi hagida so‘zlab bering.

wn =

.‘ 2 —O'zbek tili, 5- sinf 17



Il mavzu: YANGI FANLARNI O‘RGANAMIZ

(Belgilash olmoshlari)
1-DARS

1- topshiriq. Berilgan so‘zlardan foydalanib, rasm asosida suhbatni
davom ettiring.

Foydalanish wuchun so‘zlar: qiziqarli xaritalar, foydalanish
uchun, ko‘rgazmali qurollar, javon, devor, rasmlar, sanalar.

Namuna:

— Hozir qaysi dars bo‘ladi?

— Tarix darsi bo‘lad.

— Sen tarix xonasi qayerda joylashganini bilasanmi?

— Ha, ikkinchi qavat, 30-xonada.

— Men tarix xonasiga hech ham kirmaganman. Sen-chi?
— Men bu xonada bo‘lganman. U yerda

2-topshiriq. Matnni o'qing. Ajratib ko‘rsatiigan so‘zlar ishtirokida
gaplar tuzing. Savollarga javob bering.

18



YANGI FANLAR

Mana, yangi o‘quv yili ham boshlandi. Endi har biringiz
o‘zingizni kattalardek his qilyapsiz. To‘g‘rimi? Buning sababi
shuki, siz bir qgancha vyangi fanlarni o‘rganishni boshladingiz.
Bular tarix, chet tili, botanika, Vatan tuyg‘usi kabi fanlardir.
Barcha fanning o'z o'qituvchisi bor. Kitob javoningizdan yangi
fanlarga oid darsliklar joy oldi. Siz hozirdan yangi fanlarni qunt
bilan ofrganishingiz zarur. Har kimning sevimli fani bofladi. Agar
biror mavzuni tushunmasangiz, albatta, o‘qgituvchingizdan so'-
rang. Shunday qilsangiz, bilim olishga bo‘lgan intilishingizni
kuchaytirasiz. Har kuni biror-bir yangi bilimga ega bo‘lishga
harakat qiling. Vazifalarni oz vaqtida tayyorlashga odatlaning.

Savollar

1. Qanday vyangi fanlarni o‘rganyapsiz?
2. Qaysi fan siz uchun qizigarli?
3. Qaysi fanni o'zlashtirishda qiynalyapsiz?

Lug‘at
o‘quv yili—y4ebHbin rop mavzu — Tema
har bir — kaxgbIn intilish — ctpemneHune
bir gancha — Heckonbko odatlanmoq — npvBbIkatbCcs, npuyyarTsCs

1-mashqg. Rasmda berilgan buyumlar qgaysi o‘quv faniga tegishli
ekanligini ayting va jadvalga to‘g‘ri joylashtiring.

Fanlar O‘quv qurollari  nomi

Matematika chizg‘ich
Botanika
Tarix

Bilib oling!

Hamma, barcha, bari, butun, har kim, har nima, har
qaysi so'zlari belgilash olmoshlari sanaladi.

Hamma, barcha, bari, butun, jami belgilash olmoshlari
shaxs, narsa va ularning belgisini jamlab, umumlashtirib ko‘rsatadi.

Har kim, har nima, har qanday, har bir, ba’zi olmoshlari
esa shaxs va narsalar, ularning belgisini ajratib, yakkalab
ko‘rsatish uchun qofllaniladi.

Masalan: Hamma fanlarni chuqur o‘rganamiz. — Bu
savolga har kim ham javob bera olmaydi.

2- mashgq. ,Yangi fanlar matnidan foydalanib, berilgan gaplarni to‘ldiring
va ko‘chiring.

1. Buning sababi shuki, .... 2. ... qunt bilan o‘rganishingiz
zarur. 3. Shuningdek, har kimning .... 4. .., albatta, o‘gituv-
chingiz va boshgalardan so‘rang. 5. Har kuni biror-bir yangi ....
6. Barcha vazifalarni

3- mashq. Berilgan so‘zlardan foydalanib, ,0O‘zbek tili darsida“ mav-
zusida yozma matn tuzing.

Foydalanish uchun so‘zlar: tovush, talaffuz qilmoq, Iug‘at,
matn, yangi so‘zlar, o‘qish, suhbat, darslik, mashq va topshiriq, rasm,
hikoya, she’r, yodlamoq.

4- mashqg. Nugqgtalar ofrniga belgilash olmoshlaridan mosini qo'yib,
gaplarni  ko‘chiring.

1. ... fanlarni yaxshi bilish uchun ko‘p o'‘qish kerak. 2. Yangi
fanlardan ... kitoblarni kutubxonadan oldik. 3. Men tarix fanidan

mavzularni qizigib o‘zlashtiryapman. 4. Berilgan ... so‘zning
tarjimasini to‘g‘ri topdim. 5. Yangi fanlarni o‘quvchilar o‘r-
ganishi kerak. 6. fanlarda qizigarli ma’lumotlar ko‘p
ekan.

Foydalanish uchun so‘zlar: har bir, hamma, ba’zi, barcha.

Mustaqil ish. She’rni o‘gqing. Mazmunini so‘zlab bering.

FANLAR BAHSI

Matematika:

Bolalar, hamma ishda
Kerakdir hisob-kitob.
Meni o‘rganmasangiz
Bo‘lar holingiz xarob.

Tarix:

Buyuk bir tarixing bor,
Uni bilmasdan axir,
Qayda senda iftixor,
Qayda dilingda faxr?
Har bir ko‘hna obida
Tirik tarix demakdir.
Uni kitobday xuddi
O'qiy olish kerakdir.
Ulug® bobokalonlar
Ruhi sizni qo‘llagay.
Adashgan farzandlarni
To‘gri yo‘lga yo'llagay.

Chet tili:

Balki orzu qilasiz
Ko‘ray deb uzoq elni.
Buning uchun avvalo
Bilib oling chet tilni.

Geografiya:

Ayting-chi, dunyoda

Qancha dengiz, daryo bor?
Qancha tog‘, gancha shahar —
Hammasin bilish darkor.

Adabiyot:
Yozuvchilar, shoirlar
Hayotidan so‘zlayman.
Navoiy va Boburlar
ljodidan so‘zlayman.
Ichim to‘la ajoyib
Qissa-yu she’r, hikoya.
Qizigib o‘gisangiz
Shudir menga kifoya.

Rauf Tolib

Lug‘at

hisob — cuért ko‘hna — gpeBHui
hol —3pgecb: cocTosHue ruh — gyx
iftixor — ropgocTb kifoya — goctatoyHo, QOBOMLHO

Uyga vazifa. Yoqtirgan faningiz hagida kichik matn tuzing.

2-DARS

3- topshiriq. Yangi fanlar haqgidagi suhbatni davom ettiring.
SUHBAT

— Komil, senga yangi fanlar yoqdimi?

— Ha. Menga bu fanlarning barchasi yoqdi. Dono, senga-
chi?

— Menga ham vyoqdi. Botanika boshga fanlardan ko‘ra
ko‘proq yoqdi.

— To'g'ri. Har bir o‘quvchining oz sevimli fani bo'lishi kerak.

5- mashq. Har bir gapning davomini toping va daftaringizga ko‘chi-
ring.

1. Chet tili darsida ... ... o‘simliklar hayotini o‘rganamiz.
2. Barcha xalglar ...——— ... har bir ma’lumot biz uchun
gimmatli.
3. Toshkentning 2200 villik .... malum fan to‘garagiga a’zo
tarixiga oid ... bo‘ladi.

4. Har kim o'z qizigishiga - ... 0z qadimiy tarixiga ega.
ko‘ra

5. Botanika darsida ... ... har Dbir o'‘quvchining kitobi,
daftari va lug‘ati bo'lishi
shart.

Yodda tuting!

Belgilash olmoshlari egalik va kelishik qo‘shimchalarini olib

turlanadi. Masalan: hammasi, hammangiz, har kimga, har
gaysimizdan.
To‘g‘ri talaffuz qiling!
hamma hammalari har nima
hammamiz hammasi har qaysi
hammangiz har kim har bir

4- topshiriq. Jadvalga egalik hamda kelishik go‘shimchalarini olgan
belgilash olmoshlarini namunadagidek joylashtiring.

barchasi ...

Egalik go‘shimchalarini olgan| Kelishik qo‘shimchalarini olgan
belgilash olmoshlari belgilash olmoshlari
barchamiz, barchangiz, barchaning, barchani, barchaga,

barchada, barchadan...

6- mashq. Rasmlar asosida berilgan savollarga javob yozing. Javob-
laringizni ona tilingizga tarjima qiling.

1- rasm 2-rasm

1. 1-rasmda o‘gituvchi
2. Bolalarning qo‘llarida nimalar

o‘quvchilarga nimani
bor?

ko‘rsatyapti?

3. 2-rasmda ganday mashg‘ulot tasvirlangan?
4. Siz ham futbol o‘yiniga qizigasizmi?

7-mashqg. Quyida berilgan belgilash olmoshlaridan mosini qo'yib,
gaplarni daftaringizga ko‘chiring.

1. Botanika fanidan ... uchun maxsus topshiriq berildi.
2. Bu masala yuzasidan ... oz fikrini bayon qildi. 3. ...fan
uchun maxsus xona ajratiigan. 4. Maktab kutubxonasida
fanlar bo'yicha qo‘shimcha adabiyotlar mavjud. 5. Tadbirga
sinf o‘quvchilari tayyorgarlik ko‘rdilar.

(Har birimiz, har kim, har bir, barcha, butun)
5- topshiriq. Magol va hikmatlarni o‘ging, mazmunini so‘zlab bering.

Bilim baxt keltirar.

Bilim bilan hikmat — oltindan qimmat.
Bilimdan ortig boylik yo‘q.

Boshda agl boflmasa, oyoqda tinim bo‘lmaydi.
Bilagi zo‘r birni vyigar, bilimi zo'r — mingni.

oD~

6- topshirigq. Matnni 0‘ging va savollarga javob bering.

VATAN TUYG‘USI

Bir parcha yer Vatanning bir bo‘lagi. Vatan muqgaddas bo'lib,
uning bir qarich yeri ham hech kimga berilmaydi. Bugun bizda
yangi fanlardan Vatan tuyg‘usi darsi bo‘ldi.

Bu darsda bizga ustozimiz qiziq rivoyat aytib berdilar. Bu
rivoyat hammamizga yoqdi. Juda qadim zamonda ikki podshoh
yashagan ekan. Ularning biri urishqoq, ikkinchisi esa tinchlik-
sevar boflgan ekan. Urishqoq podshoh urushish magsadida
go‘shnisidan avval uning otini, keyin qilichini so‘rabdi. Tinchlik-
sevar podshoh so‘ralgan narsalarning hammasini beribdi. Qo‘shnisi
yana bahona qidiribdi. Endi u mamlakatga qarashli bo‘lgan
tashlandiq yerni so‘rabdi. Bu safar u rad javobini olibdi.

Savollar

1. Vatan tuyg'usi fani ganday fan?
2. Tinchliksevar podshoh nima uchun qo'‘shni podshohga hamma

so‘ragan narsasini beribdi?

3. U tashlandiq yerni nima uchun bermabdi?

Lug‘at
yangi fan —HoBbIW npegmeT tinchliksevar — muponto6ussbin
Vatan tuyg‘usi —4yBcTBO PoOaunHbI urishqoq— 3pg0ecb: BOWH-
rivoyat — ckasaHwue CTBEHHbIN

Mavzu yuzasidan savol va topshiriglar

1. O‘zingiz yoqtirgan fan haqgida 4 ta gap tuzing. Unda jamlash
olmoshlaridan foydalaning.

2. Ajratish, yakkalab korsatish ma’nosini bildiruvchi olmoshlarga
egalik va kelishik qo‘shimchalarini qo‘shib, ,fanlar® so‘zi bilan
birikmalar hosil qiling.

3. Siz hozir o‘giyotgan fanlar nomlarini alifbo tartibida yozing.

4. O‘zingiz yoqtirgan fanning ahamiyati haqida kichik matn tuzing.

IV mavzu: USTOZGA RAHMAT!

(-lar ko‘plik qo‘shimchasining ishlatilishi)
1- DARS

1-mashq. Tayanch so‘z va so‘z birikmalaridan foydalanib, rasm
asosida kichik matn tuzing.

Tayanch so‘z va so‘z birikmalari: mehribon, gamxof,
talabchan, qattiqqo‘l, sanash, o‘qish, yozish, o‘rgatmoq, maslahatlashmoq,
murojaat qilmoq, xursand bo‘lmoq, doimo, tez-tez.

Namuna: Ustozimiz Salima Alimovna juda talabchanlar.
1- topshiriq. Matnni o‘qging va savollarga yozma javob bering.
USTOZGA RAHMAT

Men maktabga kelgan birinchi kunimni tez-tez eslayman.
Maktabda bizni ustozimiz kutib oldilar. Shu kuni maktabimiz
hovlisida tantanali yigfilish bo‘ldi. Yigfilishdan keyin bizni sinfga

olib kirdilar. O‘sha kundan boshlab ustozimiz bizning ikkinchi
onamizga aylandilar. Ustoz sabr bilan bilmaganlarimizni o‘r-
gatdilar. Biz ko‘p narsalarni bilishni xohlardik.

Hozir 5-sinfda ofgiyapmiz. Birinchi ustozimizni hech gachon
unutmaymiz.

Savollar

1. Maktabga kelgan birinchi kuningizni eslaysizmi?
2. Ustozingizning qaysi xislatlari sizga yoqgadi?
3. Nima uchun ustozni ikkinchi ona deydilar?

Lug‘at
sabr — TepneHue tantanali yig‘ilish — TopxecTBeHHOe
tez-tez — yacTo cobpaHue
bilmoq — 3HaTb, no3HaBaTb hech gachon — Hukorga

2- mashq. Berilgan so‘z birikmalari ishtirokida gaplar tuzing.

Birinchi ustozim, tantanali yig‘ilish, maktab hovlisi, o‘gituvchilar
kuni.

Namuna: Ozoda opa mening birinchi ustozim.
Bilib oling!

O‘zbek tilida -lar qo‘shimchasi shaxs va narsalarning
ko‘pligini bildirish uchun qgo‘llanadi. Masalan: ustoz — ustozlar,
fan— fanlar, buyum — buyumlar Kkabi.

3- mashq. -lar qo‘shimchasi ko'plik ma’nosini bildirgan gaplarni toping
va daftaringizga ko‘chiring.

1. Bolalar Azizani intizorlik bilan kutdilar. 2. ,Suv — hayot
manbayi“, — dedilar bobom. 3. Bugun ustozimiz bizni muzeyga
olib bordilar. 4. Of‘quvchilar berilgan topshirigni o'z vaqtida

bajardilar. 5. Qo‘rqganimdan oyoglarim qaltirab qoldi. 6. Bola-
larning shovqinidan boshlarim aylanib ketdi. 7. Ustozimdan ko‘p
narsalarni o‘rgandim.

2- topshiriq. Rivoyatni rollarga bo‘lib o‘gqing va javoblarni tushuntirib

bering.

28

HUSAYN BOYQARO VA ALISHER NAVOIlY

(Rivoyat)
Husayn Boygaro:
Do‘stim, Mir Alisher, oqilsiz,
Yaxshilab fikrlab ko'ring.
Birinchi ofringa qo‘yursiz kimni —
Aziz otangiznimi yo muallimni?
Alisher Navoiy:
Avval ustozimga bergayman salom.
Ovoz:
Hayhot! Nechun?
Husayn Boygaro:
Nahot otangizdan ulug‘dir ul zot?
Alisher Navoiy:
Ha, otam joy olmish yurak-yurakdan,
Yerga tushirdilar meni falakdan.
Ustoz-chi, ko‘nglimni burib imonga,
Ko‘tardilar meni Yerdan osmonga!

Hamma:
Ofarin, tasanno!
sbratli hikoyatlar® kitobidan
Lug‘at
oqil — yMHbIN nahotki — Heyxenun
fikrlamoq — mbiCcnnTb falak — Heb6o, Hebeca
aziz — goporow ko‘tarmoq — nogHumartb

ulug‘ — Benukuni



4- mashq. Matndan foydalanib, berilgan gaplarni to‘ldirib yozing.

1. ... Aziz otangiznimi yo muallimni? 2. Avval ustozimga
3. Nahot otangizdan ... . 4. ... yerga tushirdilar meni falakdan.
5. ... ko'tardilar meni Yerdan osmonga.

5- mashq. Rasm asosida suhbatlashing. Suhbatda -lar qo‘shimchasi
ko‘plik ma’nosini ifodalashiga e’tibor bering.

3- topshiriq. Berilgan matndan foydalanib, partadoshingiz bilan
suhbatlashing.

SUHBAT

— Salom, Komil! Guldastang juda chiroyli-ku!

— Salom, Feruzal Seniki ham yomon emas. Hammadan
oldin kelibsanmi?

— Ha. Oynalarni ochib, sinf havosini yangilash kerak.

— Unday boflsa, sen oynalarni och. Men esa gullarga suv
guyaman.

— Yaxshi, qolgan ishlarni bolalar bilan birga qilamiz.

— To'g'ri, pufaklarni puflash kerak. Devoriy gazetani yo‘lakka
osish kerak.

— Sinf doskasiga esa ,Bayramingiz muborak bolsin, aziz
ustozlar!“ deb yozib qgo‘yamiz.

— Ana, bolalar ham kelishdi. Ishga kirishdik.

Mustaqil ish. Sizlar ham o0z ustozlaringizni bayramlari bilan
tabriklashga tayyorlanyapsizmi? Shu hagda so‘zlab bering.

4- topshiriq. She’rni ifodali o‘ging. -lar qo‘shimchasiga urg‘u berib,
to'g‘ri talaffuz qiling.

USTOZLAR
Mehr nuri yog‘ar doim Quyosh olmish haroratin
Ko‘zingizdan, ustozlar. Yuzingizdan, ustozlar.
Yursam deyman shu tabarruk Fan bog‘ining bog‘bonisiz,
|zingizdan, ustozlar. Charog‘bonsiz  ko‘ngilga.
Chin insonlik kitobiga Ming ehtirom ofg‘lingizdan,
Baxt-u hikmat bitibsiz. Qizingizdan, ustozlar.
Odob bilan bilim oldim Joy oldingiz bir umrga
So‘zingizdan, ustozlar. Shogird yurak to‘ridan,
Qalbingizning yo‘q g‘ubori, Mo‘min hayot darsin o‘qir
Mehribonsiz shunchalar, O‘zingizdan, ustozlar.
Po‘lat Mo‘min
Lug‘at

tabarruk — yTuMbIN, CBSILWEHHbIN ehtirom — noknoH

harorat — TemnepaTtypa shogird — yyeHuk

charog‘bon — ceeTuno hayot darsi —ypoK >Xn3HK

Uyga vazifa. ,Ustozlar she’rini yodlang.

2- DARS

SUHBAT

— Ustoz, onamning tug‘ilgan kunlariga nima sovg‘a qilishni
bilmayapman. Sovg‘a olish uchun pulim ham kamroq.

— Onang yoqtirgan gullarni sotib ol. Ayollar gullarni juda
yaxshi ko‘radilar.

— Menimcha, bu oddiy sovg‘a bofladi-ku!

— Hafta davomida hamma fanlardan yuqori baholar olishga
harakat qil. Ona uchun farzandining a’lo bahosi — bilimli bo‘lishi
eng katta sovg‘a. Ha, aytgandek, onangga uy ishlarida yordam-
lashishni ham unutma.

— Maslahatingiz uchun katta rahmat!

Yodda tuting!

-lar ko'plik qo‘shimchasi so‘zlarga egalik qo‘shimchasidan
keyin qo‘shilsa, hurmat ma’nosinini ifodalaydi: Anvar amakim-
lar yaxshi ustoz. Bobomlar uydalar.

Payt ma’nosini bildiruvchi so‘zlarga qo‘shilganda esa cha-
ma, taxmin ma’nosini ifodalaydi: Soat uchlarda kelaman.
Kechqurunlari havo salqin.

To‘g‘ri talaffuz qiling!

kitoblar akamlar ertalablari
uylar onamlar ogshomlari
bolalar opamlar beshlarda

Muomala odobi

— So‘rasam maylimi?
— Marhamat, so‘rang.

— Bizning o‘gituvchimizni  ko‘rdingizmi?
— Ha, ko‘rdim.

— Aytolmaysizmi, ular hozir qgayerdalar?
— U kishi ofqituvchilar xonasida.

— Rahmat.

— Arzimayd..

5- topshirig. Matnni o‘gqing, mazmunini so‘zlab bering.
DONISHMAND USTOZ

Kunlardan bir kun ikki ota — biri katta boy, ikkinchisi Dbir
kambag‘al o‘d‘illarini Ibn Sinoga shogirdlikka bermoqchi bo‘lishdi.

— Ey ulug’ tabib, bolalarimizni tarbiyangizga olib, shogirdlikka
gabul qilsangiz. Ibn Sinoning bir odati bor edi. Kim unga shogird
tushmoqchi bo‘lsa, oldin sinovdan oftkazar, so‘ng tabiblik ilmini
o‘rgatar edi.

Ibn Sino: ,Bolalarim, tog‘-u toshlar kezinglar, cho'l-u dashtlarga
borib, har biringiz ming donadan o‘t-giyoh terib kelinglar, —
deb ularga xalta berdi. Oradan bir necha kun o‘tdi. Bolalarning
birinchisi kelib, yig‘gan giyohlarini Ibn Sinoning oldiga to'kdi.
Hammasi shifobaxsh giyohlar edi. Buni ko‘rgan Ibn Sino quvonib
so‘radi:

— Barakallo, o‘g‘lim, dorivor giyohlarni teribsan. Qani, ayt-
chi, oyoq qavarishiga nima davo bo‘ladi?

— Mening tabiblikdan xabarim yo‘q, — dedi bola, — sizga
o‘zim endi shogird tushdim-ku.

Ibn Sino: ,Senga javob, o‘gflim, ketaver! Borib savdogarga
shogird tush®, — dedi.

Oradan bir kun o‘tgach, kambag‘al kishining o‘g‘li kelib,
to'‘plagan o‘tlarini hakimning oyog‘ ostiga to‘kdi. Ibn Sino juda
xursand bo'lib:

— Barakallo, bo‘tam, qani ayt-chi, oyoq qavarganiga nima
davo bo‘adi? — deb so'radi.

— Yovvoyi rayhon yoki yalpizni suvda ivitib, ozgina tosh
tuzdan qo‘shib yuvish kerak, — javob berdi bola.

— Cho'l-dashtda qgolding-u, suv topolmading deylik, chanqog-
ni nima bilan qondirish mumkin? — bolani yana savolga tutdi
Ibn  Sino.

— Yantogning suvi changogni qoldiradi, ham darmon bo‘la-
di, — dadil javob berdi bola.

— Rahmat, o‘glim, sen endi menga shogirdgina emas,
farzand ham bo‘lding!

JAllomalar ibrati“ kitobidan

Lug‘at
sharaf — yecTb dorivor giyoh — nekapctBeHHass TpaBa
rayhon — 6asunnunk gavarmoq — MnoKpbIBaTbCHd  MO30MNSMU
sinamoq — uncnbITbiBaTbH chanqoq — xaxpa

yalpiz — msaTa

6- mashq. Matndan foydalanib, berilgan gaplarni to‘ldiring.

1. — Ey ulug’ tabib, bolalarimizni ... gabul qilsangiz. 2. Bo-
lalarning birinchisi kelib, yig‘gan ... Ibn Sinoning oldiga to‘kdi.
3. Hammasi shifobaxsh ... edi. 4. — Barakallo, o‘g‘lim, dori-
vor

6- topshiriq. ,Donishmand ustoz“ matnidan foydalanib, shogird va us-
tozga xos boflgan xususiyatlarni yozing.

Namuna:
Ustoz Shogird
talabchan shoshqgaloq
sabrli e’'tiborsiz

Foydalanish uchun so‘zlar: sabrli, etiborsiz, talabchan, uquvli
ziyrak, sezgir.

7- topshiriq. Magol va hikmatlarni o‘ging, mazmunini bilib oling.

Ustozlar — fan bog‘ining bog‘bonlari.

Shogird ustozdan o‘zar.

Ustoz otangdan ulug'.

Ustozlarni e’zozlash — har birimizning burchimiz.

N

7- mashq. O‘qgituvchi, ona, ustoz, do'st, mehribon so‘zlari ishtirokida

2 tadan gap tuzing: bu so‘zlar ularning birida birlik shaklida, ikkinchisida
ko‘plik shaklida bo'lsin.

Mavzu yuzasidan savol va topshiriglar

—_

Ustozingizning qaysi fazilatlarini yogqtirasiz va nima uchun?

2. Sinf xonasidagi narsa-buyumlarning nomlarini ko‘plik shaklida qo'l-

lab gaplar tuzing.

,Ustoz — do'st* mavzusida bahs-munozara o'tkazing.

4. -lar go‘shimchasining hurmat va taxmin ma’nosida qo‘llanishiga
misollar toping.

5. ,Sevimli ustozim“ mavzusida kichik matn tuzing.

V mavzu: MENING SINFDOSHLARIM

(Egalik qo‘shimchalari)
1- DARS

1- topshiriq. Berilgan so‘zlar va namunadan foydalanib, rasm asosida
suhbatlashing.

Foydalanish uchun so‘zlar: sinfdoshlar, ahil, sinf o‘quvchilari,
birinchi, sinfdan, birga, mehribon, sinf rahbari, yordamlashmoq.

Namuna: Biz birinchi sinfdan birga o‘giymiz.
2- topshiriq. Matnni o‘ging. Ajratib ko‘rsatiigan so‘zlar ishtirokida
gaplar tuzing. Savollarga javob yozing.

SINFDOSHLAR

Bu bizning sinfimiz. Biz Farg‘ona shahridagi 1-maktabning
5-sinfida o‘gqiymiz. Bular mening sinfdoshlarim. Hammamiz
birinchi sinfdan birga o‘giymiz. Bizning sinfimizda 25 ta o‘quvchi
bor. Sinfimiz o‘quvchilari ahil va inoq. Sinf rahbarimiz Dilbar

Fayzullayevna bizga onamizdek mehribonlar. Sinfda ganday
tadbir bo‘lsa, ularning boshchiligida o‘tkazamiz. Yaginda sinfimiz
o‘quvchilari bilan ,Adabiyot muzeyi“‘ga bordik. Muzey bizda
juda katta taassurot goldirdi. Barchamiz muzeyda ko‘rgan,
eshitgan ma’lumotlar asosida insho yozdik. Bunday tadbirlar
bizlarni bir-birimizga yanada yaginlashtiradi va do‘stlashtiradi.

Savollar:

Siz nechanchi sinfda o‘qiysiz?

Sinfdoshlaringizning bir-birlariga munosabatlari qganday?
Sinfingizda ganday tadbirlar o'tkaziladi?

Sinfingiz o‘quvchilari hasharda qanday ishlarni bajaradilar?
Sinf rahbaringiz qaysi fandan dars beradilar?

o rwp =

Lug‘at

sinfdosh — ogHoKknaccHuk tadbir — meponpuartue

ahil — gpy>xHbIn ko‘rmoq — BugeTb, CMOTpPETb

sinf rahbari — knaccHbin eshitmoq — cnywartb
pyKkoBOOUTENb do‘stlashmoq — nogpyxutbcsa

1- mashq. Nugtalar o‘rniga berilgan so‘zlardan mosini qo‘yib, gaplarni
ko‘chiring.

1. Bugun men ... bilan kutubxonaga bordim. 2. Yakshanba
kuni ... bizni muzeyga olib bordilar. 3. ... o‘quvchilari juda abhil.
4. Sinf rahbarimiz ... mehribon va talabchan.

Foydalanish uchun so‘zlar: o‘quvchilarga, sinf rahbarimiz,
sinfdoshlarim, sinfimiz.

Bilib oling!

O‘zbek tilida shaxs va narsalarning kimga tegishliligi egalik
qo‘shimchalari orgali ifodalanadi. Egalik qo‘shimchalari so‘z
o‘zagining wunli yoki undosh bilan tugashiga ko‘ra turlicha
go‘shiladi.

Egalik qo‘shimchalarining qo‘llanishini bilib oling va eslab qoling.

Shaxs Birlik sonda Ko'plik sonda
I olka + m o‘lka + miz
sinf + im sinf + imiz
o‘lka + ng o‘lka + ngiz
I sinf + ing sinf + ingiz
" o'lka + si o‘lka + si
sinf + i sinf + lari

Mustaqil ish. Yuqoridagi jadvaldan foydalanib, sinfdosh va ona
so‘zlarini egalik qo‘shimchalari bilan turlang.

2- mashq. Gaplarni o‘ging. Egalik qo‘shimchalarining qaysi shaxsga
tegishliligini aniglang. Ajratib ko‘rsatilgan so‘zlarni ona tilingizga tarjima qiling.
Tanishing, bular mening do‘stlarim.

Sinfimiz o'‘quvchilari ahil va inoq.

Eshikdan sinfdoshim Aziz kirib keldi.

Dildora o‘zbek tili fanidan shahar olimpiadasi g‘olibi bo‘ldi.
Men o'quv qurollarimni ehtiyot gilaman.

Kitob varaglarini buklash va yirtish mumkin emas.

o0k wWN =

3- mashq. Nugtalar o‘rniga qavs ichidagi egalik qo‘shimchalaridan
mosini qo‘yib, gaplarni ko‘chiring.

1. Ustoz ... (-lari, -imiz) shu sinfda o‘qgiganlari hagida gapirib
berdilar. 2. Bu hunarni menga bobo... (-si, -m) ofrgatdilar.

3. Partadosh ... (-miz, -ing) bilan do‘st bol, unga yaxshi
muomala qil. 4. Birdamlik haqgidagi fikr ... (-im, -ingiz) menga
yoqdi. 5. Yordam ... (-ing, -i) uchun senga rahmat.

Yodda tuting!

Obro’, parvo, mavqge, mavzu, avzo kabi so‘zlarga egalik
go‘shimchasi qo‘shilganda bir y tovushi qo‘shib aytiladi va
shunday vyoziladi: obro‘yim, parvoying, avzoyi.

Egalik qgo‘shimchalarini to‘g‘ri talaffuz qiling:

-im —__ -imiz -im -imiz
_ing -ingiz -ing -ingiz
-Si -si  (lari) -1 -i (lari)

3- topshiriq. She’ri ifodali o‘ging. Egalik qo‘shimchalarini to‘g‘ri ta-
laffuz qiling. She’r mazmunini aytib bering.

BOLALARNING 0OVOzi

Bolalarning ovozi — Borligim, butunligim.
Mening ovozim, sozim, Bolalarning ovozi
Bolalarning ovozi — Chalinmasa quloqqa,
Mening bahorim, yozim. Onam ham bo‘lmas rozi.
Bolalarning ovozi — Qurib golgum bulogday,
Ostonam butunligi. Shovullamas bog‘, dalam.

Devorlarning pardozi, Safar Barnoyev

Lug‘at
ovoz — ronoc rozi bo‘lmoq— cornacutbcs
pardoz — oTnenka shovullamoq — Xxypu4artb,
ostona — nopor nneckartbcd

Uyga vazifa. ,Bolalarning ovozi“ she’ri mazmunini bilib oling.

2- DARS
4- topshirig. O‘qing, egalik qgo‘shimchali so‘zlarni qo‘llab, suhbatni
davom ettiring.
SUHBAT

— Dono, uyga ketmaysanmi?
— Yo'q, Komil, hozir sinf majlisi bo‘ladi.

— Majlisda nima hagida suhbatlashasizlar?

— Sinfimiz qizigarli tadbir o‘tkazmoqchi.

— Qanday yaxshi! Tadbirda sen ham qatnashasanmi?

— Albattal Men partadoshim Anvar bilan qo‘shiq aytaman.
Tadbirimizda qatnashishni xohlaysanmi?

— Mayli. Sinfdoshlaring rozi bo‘lishsa, yodlagan she’rlarimdan
aytib beraman.

— Juda vyaxshi, ustozim ham xursand bo‘ladilar.

Yodda tuting!

Egalik go‘shimchasi k va q undoshi bilan tugagan so‘zlarga
go‘shilganda, so‘z oxiridagi harf ozgaradi (k>g, q>g) va
quyidagicha yoziladi: istak + im > istagim, o'toq + ing > o‘rtog‘ing
kabi.

4- mashq. Egalik go‘shimchalari qo‘shilganda qaysi so‘zlarda tovush
o‘zgarishini aniglang. Ularni namunadagidek ikki ustunchaga ajratib ko'
chiring.

Do'sting, bilagim, bayrogimiz, ko‘magi, qalpog‘, suratimiz,
gishlog‘imiz, tilagingiz, so‘rogfing, ofchirgfichim, yuragi, oyog‘ing,
varag'i, varraging, baligim, yordaming, bilimimiz, to‘garagimiz,
pishlog‘ingiz, chelaging.

Namuna:
k>g q>g’
elagi qulogi
mushugi paypog'i

To‘g‘ri talaffuz qiling!

do'sting bilagi gishlog‘i
oyog‘ing tilagi barmog'i
ziraging elagi galpodfi
noking eshigi tovogd'i

5- mashq. Rasmlarni taqqoslab, kichik matn tuzing. Tuzgan gapla-
ringizda egalik qgo‘shimchasini to‘g‘ri qo‘llang.

Yodda tuting!

Ikkinchi bo‘ginida a, i, u qisqa unli tovushlari bo‘lgan
ba’zi ikki bo‘g‘inli sozlarga egalik qo‘shimchalari go‘shilganda,
bu tovushlar tushirib aytiladi va shunday yoziladi.

Masalan: shahar + i > shahri, bo'yin + im > bo‘ynim,
burun + i > burni.

6- mashq. Berilgan so‘zlarga egalik qo‘shimchalarini qo‘shib ko‘chiring.
So‘z o'zagidagi qaysi tovush tushib qolganligini ayting.

Qorin, burun, singil, o'gil, ko‘ngil, og‘iz, zahar, o'rin.

5- topshiriq. Matnni o‘ging va mazmunini qayta hikoya qiling. Egalik
go‘shimchalari qgatnashgan gaplarni aniglang va ularni ona tilingizga
tarjima qiling.

YAXSHILIK

(Hikoya)

Fazliddin sinfdoshi Nabi bilan ko‘chada o‘ynab yurardi. Shu
payt uzogdan qo‘shnilari Normamat boboning kelayotganini ko'rib
goldi. Fazliddin hovligib, o‘rtogiga kerildi.

— Hozir-chi, men borib Normamat